
Kerkalbum
Honderde kleine vensters

wat oopmaak in my hart,

sommige van vreugde,
ander klein skrefies van smart…

Ek dwaal daartussen

verruk, soos in ‘n woud

elke stukkie soos silwer,

ander, van egte goud…

Daar’s lankvergete mense -
ek haal hul uit die laaie -
in eerbied blaai ek
deur my binneboek se blaaie…
Party lag of speel of dans,

terwyl ander eet of skink – 

gevries in tydlose vreugde voor

party ‘n bitterbeker moes drink…
Soveel beelde, wat so vêr kan dra -

ons klok kan laat staan op ‘n uur -

ons jeug laat vertoef soos

‘n goddelike verjongingskuur…

Hoofstuk vir hoofstuk blaai ek
en sien net genade op genade -

hoe elke geliefde se beeld

net vertel van God se genade!

